
Pwyllgory y Ty

Cofnodion

Dyddiad: 13 Gorffennaf 2006
Amser: 9.00am
Lleoliad: Ystafell Bwyllgora 2, Y Senedd, Bae Caerdydd

Aelodau’n bresennol:

Y Dirprwy Lywydd (Cadeirydd)
Lorraine Barrett, AC Llafur
Peter Black, AC Democratiaid Rhyddfrydol
William Graham, AC Ceidwadwyr
Jane Hutt, AC Llafur
Owen John Thomas, AC Plaid Cymru
Y Llywydd (yn bresennol) 

Swyddogion yn bresennol:

Paul Silk, Clerc y Cynulliad
Dianne Bevan, Dirprwy Glerc y Cynulliad a Chlerc Pwyllgor y Ty 
Gwen Parry, Cyfarwyddwr Gwasanaethau Cyfathrebu’r Cynulliad
Karin Phillips, Pennaeth Gwasanaethau’r Pwyllgorau ac Ymchwil yr Aelodau
Gwyn Griffiths, Cynghorydd Cyfreithiol
Steven O’Donoghue, Rheolwr Cyllid GSC
Nerys Evans, Pennaeth Rheoli Cyfleusterau
Catherine Morris, Swyddog Gweithredol Seneddol
Meriel Singleton, Ysgrifenyddiaeth Pwyllgor y Ty 

Ymddiheuriadau : 

Janice Gregory, AC Llafur

Yn bresennol : 

Alun Cairns, Cadeirydd is-grwp TGCh ar gyfer eitem 2.4

Yn arsylwi : 

John Grimes, Rheolwr y Rhaglen Newid Strwythurol



1 Cofnodion y cyfarfod blaenorol a’r camau sy’n codi ohonynt 

1.1 Nododd yr Aelodau fod cofnodion y cyfarfod a gynhaliwyd ar 8 Mehefin 2006 wedi’u 
cyhoeddi ac y byddai cofnodion cyfarfod 21 Mehefin yn cael eu cyhoeddi cyn bo hir ac 
erbyn 2 Awst 2006 fan bellaf.

1.2 Camau a gododd o gyfarfodydd blaenorol HC(2)-08-06(p1) 

 

 

 

 

 

 

 

 

Yr ystafell ysmygu

Dywedodd Dianne Bevan fod y Gysgodfa Ysmygu wedi’i harchebu ac y byddai’n cael ei 
chodi ymhen ychydig wythnosau.

Newidiadau i Ddyraniad TGCh yr Aelodau 

Dywedodd Gwen Parry ei bod yn aros am y ffigyrau terfynol gan Merlin yng nghyswllt 
dyraniad TGCh yr Aelodau cyn y gellid bwrw ymlaen â’r eitem hon.

Tymheredd yn y Senedd

Dywedodd Dianne Bevan fod y rheini a gynlluniodd system wresogi’r Senedd wedi cael 
cyfarwyddyd i adolygu’r system yn ystod toriad yr haf ac y byddent yn paratoi adroddiad 
erbyn y cyfarfod ar 28 Medi. Gofynnodd yr Aelodau i unrhyw wybodaeth a fydd ar gael 
cyn y cyfarfod hwn gael ei rannu cyn y pwyllgor.

Camau i’w cymryd: Nerys Evans

2 Eitemau i benderfynu yn eu cylch

2.1 Y Gyllideb 2007-08 HC(2)-08-06(p2)



Ystyriodd y Pwyllgor gyllideb ddrafft ar gyfer GSC/Y Comisiwn a luniwyd yn unol â’r 
egwyddorion a fabwysiadwyd yn ystod y blynyddoedd cynt. Roedd y gyllideb hon yn 
caniatáu chwyddiant o 2.5%, yn cynnwys twf ymrwymedig o 0.7%, ac arbedion penodol o 
2% o gyllideb sylfaenol 2006/07. Cafwyd dadansoddiad pellach o’r costau ychwanegol yr 
oedd angen eu talu yn ystod y flwyddyn ariannol bresennol – i’w ariannu gan yr 
Hyblygrwydd Diwedd Blwyddyn, arbedion yn ystod y flwyddyn ac arian Rheoli Newid. 
Yn dilyn cais y Pwyllgor iddynt ystyried y mater, cynigiodd y Comisiwn Cysgodol 
gyllideb ddrafft hefyd. Roedd hon yn wahanol i’r gyllideb a luniwyd yn unol â 
chyfarwyddyd y Cadeirydd gan ei bod yn cynnwys arbedion amhenodol ychwanegol o 
£800,000, yn darparu ar gyfer costau ychwanegol y gwahanu a materion gwasanaeth 
newydd sy’n wynebu’r Comisiwn Cysgodol. Roedd yn cynnig peidio â pharhau i gronni 
Hyblygrwydd Diwedd Blwyddyn, ac yn ceisio dod i gytundeb o ran delio â chostau sy’n 
codi yn ystod 2007/8 ac na ellir eu mesur ar hyn o bryd drwy gyfrwng cynnig ar gyfer 
cyllideb atodol yn ystod y flwyddyn.

Cynigiodd Peter Black y dylai’r Pwyllgor fabwysiadu cyllideb ddrafft y Comisiwn 
Cysgodol. Cytunodd Jane Hutt â’r cynnig, ar yr amod fod y £298,000 a nodwyd yn cael ei 
drosglwyddo o Lywodraeth Cynulliad Cymru i Wasanaeth Seneddol y Cynulliad ar ôl 
ystyried ymhellach gostau’r gwahanu. 

Dywedodd y Cadeirydd na fyddai’n cefnogi’r cynnig i fabwysiadu cyllideb ddrafft 
arfaethedig y Comisiwn Cysgodol, gan nad oedd yn glir sut y byddai modd sicrhau 
arbedion o £800,000. 

Pleidleisiodd y Pwyllgor ar y cynnig a ganlyn, 

"Bod Pwyllgor y Ty yn mabwysiadu’r gyllideb ddrafft ar gyfer 2007/8 a gynigiwyd gan y 
Comisiwn Cysgodol" 

O blaid: Peter Black, William Graham, Lorraine Barrett, Jane Hutt

Yn erbyn: John Marek, Owen John Thomas

Derbyniwyd y cynnig. 

2.2 Trosglwyddo Arian y Gyllideb HC(2)-08-06(p3) 

Nododd yr Aelodau’r papur a chytunwyd i drosglwyddo arian y gyllideb yn unol â 
chynnig y Clerc.

2.3 Dewis enw URL Gwefan y Cynulliad HC(2)-08-06(p4)



 

 

 

 

 

Ystyriodd y Pwyllgor bapur ar y gwahanol enwau URL posibl a oedd ar gael i’r 
Cynulliad. 

Cytunodd yr Aelodau y dylid defnyddio wales.uk a cymru.uk os oeddynt ar gael ac y 
dylid holi ymhellach ynglyn â’r posibilrwydd o ddefnyddio parth lefel uchaf, penodol i 
Gymru. Os nad oedd yn bosibl defnyddio wales.uk a cymru.uk, cytunodd yr Aelodau y 
dylid cyfeirio’r mater yn ôl at Bwyllgor y Ty.

Camau i’w cymryd: Gwen Parry i holi a oedd wales.uk a cymru.uk ar gael, ac i 
archwilio’r posibilrwydd o ddefnyddio parth lefel uchaf, penodol i Gymru. 

2.4 Ariannu TGCh, offer clyweledol a darlledu’r Senedd HC(2)-08-06(p5)

Croesawodd y Cadeirydd Alun Cairns i’r cyfarfod. Roedd yn bresennol fel Cadeirydd yr 
Is-grwp TGCh.

Dywedodd Alun Cairns fod gan yr Is-grwp TGCh bryderon ynghylch y dewis i gael 
Gwasanaeth Rheoledig gan Merlin gan nad oedd y ffioedd canslo’n sefydlog a gallai’r 
ffioedd hyn fod yn sylweddol. Dywedodd fod yr Is-grwp TGCh yn cynnig parhau â’r 
trefniadau dros dro a gofyn i Merlin roi pris am gontract ‘gwasanaeth yn unig’. Mantais 
hyn oedd na fyddent yn ‘adnewyddu’ offer ac felly byddai’r ffi canslo’n is.

Penderfynodd Pwyllgor y Ty, o ran egwyddor, nad oedd am fwrw ymlaen â Gwasanaeth 
Rheoledig ac y byddent yn archwilio’r posibiliadau eraill. Cytunodd yr Aelodau y dylid 
gofyn i Merlin roi pris am gontract ‘gwasanaeth yn unig’ ac y dylai hyn fod ar gael erbyn 
cyfarfod Pwyllgor y Ty ar 28 Medi ynghyd ag argymhelliad gan yr Is-grwp TGCh.

Camau i’w cymryd: Gwen Parry/Is-grwp TGCh

2.5 Y wybodaeth ddiweddaraf am Brosiect Gwefan y Cynulliad Cenedlaethol HC(2)-08-06
(p6)

Nododd yr Aelodau hynt y gwaith ar y wefan. 

Cytunodd yr Aelodau ar uchafswm o £750,000 ar gyfer y contract. Os bydd y tendrau’n 
uwch na hyn, yna bydd angen cyfeirio’r mater yn ôl at Gadeirydd Pwyllgor y Ty. 



2.6

 

Cyfieithu Trafodion y Cyfarfodydd Llawn a’r Pwyllgorau HC(2)-08-06(p7)

Ystyriodd y Pwyllgor bapur yn ymwneud â chynhyrchu Cofnod y Trafodion cwbl 
ddwyieithog ar gyfer y cyfarfodydd llawn a’r pwyllgorau.

Cytunodd yr Aelodau y dylid gofyn i’r Comisiwn Cysgodol ystyried dulliau o gofnodi 
trafodion y cyfarfodydd llawn a’r pwyllgorau wedyn Mai 2007 ymlaen ac y dylent 
gyflwyno’u cynigion gerbron Pwyllgor y Ty ond, yn y cyfamser, dylid parhau â’r drefn 
bresennol. 

2.7 Talebau Gofal Plant Staff Cymorth Aelodau’r Cynulliad HC(2)-08-06(p8)

Ystyriodd y Pwyllgor bapur yn ymwneud ag ehangu’r cynllun aberthu cyflog ar gyfer 
talebau gofal plant i Staff Cymorth Aelodau’r Cynulliad.

Cytunodd yr Aelodau y dylai Staff Cymorth Aelodau’r Cynulliad fedru manteisio ar y 
cynllun aberthu cyflog ac y dylai hyn fod yn weithredol cyn gynted â phosibl.

2.8 Datganiad GSC ynghylch Darparu Gwasanaethau Dwyieithog HC(2)-08-06(p9)

Nododd y Pwyllgor yr adroddiad ar y datganiad ynghylch y Gwasanaethau Dwyieithog.

2.9 Rhwystrau ar y Ffordd ar Pierhead Street a Harbour Drive HC(2)-08-06(p19)

Ystyriodd y Pwyllgor bapur ar gost y rhwystrau ar y ffordd. Roedd yr Aelodau am wybod 
pam fod y costau wedi cynyddu mor sylweddol a gofynnwyd i’r Aelodau weithio ar y 
cynnig yn ystod y toriad er mwyn ceisio’u lleihau.

Camau i’w cymryd: Swyddogion i geisio lleihau costau rhwystrau newydd ar y ffyrdd a 
chyflwyno cynnig newydd gerbron Pwyllgor y Ty. [Dianne Bevan]

Nododd y Pwyllgor mai dim ond ceir â thrwydded parcio i’r anabl a ddylai fod yn parcio 
ar Pierhead Street. Cytunwyd y dylid monitro hyn. 

3 Eitemau i’w nodi



3.1

 

 

 

 

 

3.2

 

 

 

 

 

3.3

 

 

 

 

 

 

 

3.4

 

Hynt y gwaith o weithredu Cynllun Gweithredu Cydraddoldeb Hiliol HC(2)-08-06(p10)

Nododd yr Aelodau’r adroddiad ar hynt y gwaith o weithredu Cynllun Gweithredu 
Cydraddoldeb Hiliol. 

Is-ddeddfwriaeth – Gorchymyn Gwahaniaethu ar sail Rhyw (Awdurdodau Cyhoeddus) 
(Dyletswyddau Statudol) 2006. HC(2)-08-06(p11)

Nododd yr Aelodau’r Is-ddeddfwriaeth hon, a rhwymedigaethau Pwyllgor y Ty a’r 
Comisiwn.

Yr Is-grwp TGCh 

Cofnodion y cyfarfod a gynhaliwyd ar 6 Mehefin 2006 HC(2)-08-06(p12)

Cytunodd yr Aelodau y dylid dyrannu un o’r swyddfeydd yn y Senedd i bob plaid yn 
ystod cyfarfodydd llawn.

Camau i’w cymryd: Gwen Parry

Cymeradwyodd yr Aelodau gofnodion y cyfarfod.

Yr Is-grwp Adeiladau

Cofnodion y cyfarfod a gynhaliwyd ar 21 Mehefin 2006 HC(2)-08-06(p13)

Dywedodd Lorraine Barrett na fyddai’r gwaith o adfer y dodrefn derw yn y Senedd a 
drefnwyd ar gyfer y toriad yn tarfu gymaint ag a dybiwyd i ddechrau gan nad oedd y coed 
wedi symud cymaint â hynny a doedd dim cymaint o angen symud yr offer ag a dybiwyd i 
ddechrau. Gofynnodd yr Aelodau am i bob Aelod Cynulliad gael copi o’r llythyr a anfonir 
at grwpiau a oedd am ymweld â’r Cynulliad yn rhoi gwybod iddynt am y gwaith 
arfaethedig. 

Cymeradwyodd yr Aelodau gofnodion y cyfarfod, ar yr amod fod y camau i’w cymryd 
yng nghyswllt 7.2 yn cael ei newid fel a ganlyn:

"Camau i’w cymryd: Paratoi polisi drafft ar gyfer ymdrin â cheisiadau’n ymwneud â’r 
celfyddydau erbyn cyfarfod nesaf yr Is-grwp [Gwen Parry/Gill Lambert]".

Camau i’w cymryd: Angen i Aelodau’r Cynulliad gael copi o’r llythyr a anfonir at 
grwpiau sy’n ymweld â’r Cynulliad yng nghyswllt cyfyngu ar fynediad i’r Siambr yn 
ystod toriad yr haf. [Gwen Parry].

Newid cofnodion cyfarfod yr Is-grwp Adeiladau fel y nodir uchod . [Ysgrifenyddiaeth] 



 

 

 

 

 

 

 

 

 

 

3.5

3.6

3.7

3.8

3.9

Adroddiad ar Gyllideb Gwasanaeth Seneddol y Cynulliad HC(2)-08-06(p14)

Nododd yr Aelodau’r adroddiad.

Adroddiad misol Adnoddau Dynol HC(2)-08-06(p15)

Tynnwyd sylw’r Aelodau ar y camau sy’n cael eu cymryd i fynd i’r afael ag absenoldeb 
oherwydd salwch. Nodwyd yr adroddiad.

Dangosyddion yn erbyn targedau HC(2)-08-06(p16)

Nododd yr Aelodau’r adroddiad.

 

Mynediad at Wybodaeth HC(2)-08-06(p17)

Nododd yr Aelodau’r adroddiad.

Holodd yr Aelodau ynghylch y cais yn ymwneud ag asesu risg gan ofyn a oedd unrhyw 
achos iddynt bryderu. 

Camau i’w cymryd: Dianne Bevan i holi ynghylch y cais ac adrodd yn ôl i Bwyllgor y Ty.

Gweithgareddau cysylltiadau tramor ac allanol HC(2)-08-06(p18) 

Nododd yr Aelodau’r adroddiad. 

4 Unrhyw Fater Arall



4.1

 

 

 

 

4.2

Prosiect Busnes y Pwyllgor

Dywedodd Karin Phillips fod Prosiect Busnes y Pwyllgor wedi’i ohirio ac, oherwydd y 
newidiadau arfaethedig, argymhellodd Bwrdd y Prosiect y dylid ei ohirio nes y byddai 
strwythur a phrosesau newydd y Cynulliad yn glir. Roedd y materion a arweiniodd at y 
prosiect, fodd bynnag, yn parhau.

Prosiect Mân Waith Newydd i ddarparu oergell a rhewgell y gellir cerdded i mewn iddynt 
yn y brif gegin. 

Cytunodd y Pwyllgor i fwrw ymlaen â’r broses o wahodd cwmnïau i dendro ar gyfer y 
prosiect.

 

Dyddiad y cyfarfod nesaf: 28 Medi 2006

Ysgrifenyddiaeth Pwyllgor y Ty 

